
Tillögur stjórnar Lífeyrissjóðs bankamanna
                                 til breytinga á samþykktum sjóðsins


               Lagðar fram á aðalfundi  þann 5. apríl 2011
Tillögurnar skiptast í 13 liði.

Fyrsta tillaga.

Breyting á 2. gr. Stjórn  sjóðsins.
Breyting á 2.2

2.2  Tilkynningar um framboð vegna stjórnarkjörs, ásamt upplýsingum um starfsferil, skulu berast 
skriflega til skrifstofu sjóðsins eigi síðar en tveimur vikum fyrir ársfund. Kjörtímabil stjórnarmanna er  2  ár. Stjórnin skiptir með sér verkum. Um hæfi stjórnarmanna fer skv. 31. gr. laga nr. 129/1997 með síðari breytingum..
Önnur tillaga

Breyting á  4. gr.  Skiptings sjóðsins í deildir
Breyting á gr. 4.2 
4.2  Starfrækt skal sérstök deild fyrir starfsmenn sem hófu störf fyrir 1.1. 1998, með réttindum og skyldum
 skv. II. kafla (Hlutfallsdeild) og vegna þeirra sjóðfélaga sem hætt hafa störfum fyrir þann tíma.
Breyting á gr. 4.3
4.3    Fyrir starfsmenn sem hófu störf eftir 31.12.1997 skal starfrækt deild skv. III. kafla (Aldursdeild).

Þriðja tillaga
Breyting á 5.gr.  Uppgjör sjóðsins.
Breyting á gr. 5.1
5.1  Stjórn sjóðsins skal árlega láta tryggingafræðing rannsaka fjárhag hans skv. 24. og 39. gr. laga nr.    129/1997. Leiði rannsókn tryggingafræðings í ljós að misræmi hafi myndast milli eigna og skuldbindinga einstakra deilda skal áunnum lífeyrisréttindum sjóðfélaga breytt að fengnum tillögum tryggingafræðings þannig að jöfnuður verði milli eigna og skuldbindinga. Leiði niðurstöður tryggingafræðings í ljós að eignir sjóðsins eða eignir einstakra deilda sjóðsins standi ekki undir skuldbindingum þeirra skal sjóðstjórn fyrst leita leiða til að bæta ávöxtun sjóðsins eða hækka iðgjöld áður en til skerðinga á réttindum kemur sbr. þó 54. gr. laga nr. 129/1997 með síðari breytingum.

Breyting á gr. 5.3

Niður fellur setningin „Skal endurskoðun reikninga sjóðsins lokið fyrir lok næsta almanaksmánaðar  fyrir ársfund ár hvert“.
Fjórða tillaga
Breyting á  9. gr.  Iðgjöld til sjóðsins.
Breyting á 9.1
9.1   Sjóðfélagar greiða 4% af föstum mánaðarlaunum sínum í iðgjöld til sjóðsins, og skal fjárhæðinni   


 haldið eftir mánaðarlega af launum þeirra. Enginn skal þó greiða  til sjóðsins lengur en í 40 ár eða  þar til 85% eftirlaunahlutfalli er náð. 

Fimmta tillaga
Breyting á 11. gr. Hlutfall eftirlauna.
Breyting  á 11.6 

Í fyrstu setningu verður vísan til 1.- 3. tölul. í stað 1.- 5. tölul.
Sjötta tillaga
Breyting á 12. gr.  Örorkulífeyrir.
Grein 12.2 verður
12.2    Hafi sjóðfélagi greitt í sjóðinn í a.m.k. þrjú ár á síðustu fjórum árum og í sex mánuði á síðustu   

tólf mánuðum á hann rétt á örorkulífeyri ef trúnaðarlæknir sjóðsins metur orkutapið að minnsta kosti 10%.  Uppfylli sjóðfélaginn þessi skilyrði skal hámarks örorkulífeyrir hans vera jafnhár eftirlaunum þeim, sem hann hefði öðlast rétt til, ef hann hefði gegnt stöðu sinni til 65 ára aldurs og sú fjárhæð margfölduð með orkutapsprósentunni og deilt í með hundrað. Sjóðfélagi skal hafa greitt að lágmarki kr. 35.000 á ári miðað við vísitölu neysluverðs 173,5  fyrir hvert þeirra þriggja ára sem framreikningur er miðaður við.
Grein 12.7 verður

12.7 
Örorkulífeyrir fellur niður við 65 ára aldur. Örorkulífeyrir skal ekki úrskurðaður hafi sjóðfélagi  hafið töku eftirlauna. Ef sjóðfélagi sem verður fyrir orkutapi hefur öðlast rétt til töku eftirlauna  samkvæmt 95 ára reglu stofnast ekki réttur til örorkulífeyris. 
Ný grein 12.9 verður

12.9     Ef rekja má orkutapið til ofnotkunar áfengis, deyfi- eða fíkniefna, skal ekki reikna með 

           réttindum vegna ókomins tíma skv. 12.2.  

Sjöunda tillaga

Breyting á grein 13 Makalífeyrir.

Grein 13.6 verður

Til viðbótar þeim makalífeyri sem skilgreindur er að ofan skal sjóðurinn geiða til dánarbús dánarbætur í eingreiðslu við andlát sjóðfélaga og skal sú greiðsla fylgja sömu reglum og gilda um hóplíftryggingu bankamanna skv. kjarasamningi SSF og bankanna frá 8. júní 1995.
Áttunda tillaga
Breyting á gr. 14  Barnalífeyrir.
Grein  14.3  verður

14.3      Veiti andlát eða örorka sjóðfélagans börnunum jafnframt rétt til lífeyris úr öðrum lífeyrissjóði 
skal  lífeyrir úr Lífeyrissjóði bankamanna  bundinn því skilyrði að sjóðfélaginn hafi síðast greitt   iðgjöld þangað. 

Ný grein 14.4 verður
14.4      Fullur barnalífeyrir skal greiddur hafi sjóðfélagi greitt árlega lágmarksiðgjöld kr. 50.000 

á ári miðað við neysluverðsvísitölu 173,5 síðustu tvö ár fyrir orkutap eða andlát. Ef iðgjöld eru lægri skal barnalífeyrir lækka í hlutfalli við innborganir og falla niður ef árleg iðgjöld eru undir kr. 25.000. Falla greiðslur barnalífeyris jafnframt niður ef greiðslur örorku- eða makalífeyris foreldis eru lægri en kr. 10.000 á mánuði.
Níunda tillaga

Breyting á gr. 20  Eftirlaun.
Grein 20.1 verður
20.1 
Sá, sem greitt hefur iðgjald til sjóðsins og orðinn er 67 ára að aldri, á rétt á eftirlaunum úr sjóðnum. Upphæð eftirlauna ræðst af innborguðum iðgjöldum og réttindaöflun samkvæmt 
19. gr.  Eftirlaunagreiðslur greiðast með sama hætti og laun sjóðfélaga.
Tíunda tillaga
Breyting á grein 21 Örorkulífeyrir

Grein 21.3 verður
21.3
Til grundvallar örorkulífeyri sjóðsins eru réttindi þau, sem sjóðfélaginn hefur öðlast sbr. 19. gr.,  Hafi sjóðfélaginn greitt til sjóðsins í a.m.k þrjú ár á undan gengnum fjórum árum eða í sex mánuði á undangengnum tólf mánuðum skal auk áunninna réttinda telja þau réttindi sem hann hefði áunnið sér til  65 ára aldurs miðað við meðaltal iðgjalda hans næstu þrjú almanaksárin fyrir orkutapið, sbr. þó 4.mgr. 19. gr. og 5 - 6. mgr. þessarar greinar. Reynist þetta þriggja ára meðaltal sjóðfélaga óhagstætt vegna sjúkdóma eða atvinnuleysis, er stjórn sjóðsins heimilt að leggja til grundvallar meðaltal iðgjalda fleiri ára aftur í tímann og sleppa því almanaksárinu, sem lakast er.

Sjóðfélagi skal hafa greitt iðgjöld að lágmarki kr. 35.000 á ári fyrir hvert þeirra þriggja ára sem framreikningur er miðaður við. Er sú fjárhæð miðuð við neysluverðsvísitölu 173,5 og tekur breytingum samkvæmt henni. 
Ný grein 21.15 verður
21.15    Hafi sjóðfélagi skipt um starf og af þeim sökum hafið iðgjaldagreiðslur til sjóðsins á 

síðustu 24 mánuðum fyrir orkutap, storfnast ekki réttur til framreiknings í sjóðnum ef rekja má starfsskiptin til versnandi heilsufars sem leitt hefur til orkutaps.
Ellefta  tillaga

Breyting á  23. gr. Barnalífeyrir.
Ný grein 23.5 verður

23.5    Fullur barnalífeyrir skal greiddur hafi sjóðfélagi greitt árlega lágmarksiðgjöld kr. 50.000 
ári miðað við neysluverðsvísitölu 173,5 síðustu tvö ár fyrir orkutap eða andlát.  Ef iðgjöld eru lægri   skal barnalífeyrir lækka í hlutfalli við innborganir og falla niður ef árleg iðgjöld eru undir kr. 25.000. Falla greiðslur barnalífeyris jafnframt niður ef greiðslur örorku- eða makalífeyri foreldris eru lægri en kr. 10.000.á mánuði.  
Tólfta  tillaga

Breyting á 25. gr.

Grein 25.1 verður

25.1  Til viðbótar iðgjaldi skv. 18. gr. skal  launagreiðandi greiða 7% iðgjald af sama grunni og tilgreindu er í 1. mgr. 18. gr.  til vörsluaðila lífeyrissparnaðar, að vali sjóðfélaga sbr. 8. gr. laga nr. 129/1997 með síðari breytingum.  Skal við það miðað að greiðsla hefjist þegar iðgjaldatími til sjóðsins skv. 3. gr. hefur náð 3 árum.

Þrettánda  tillaga

Breyting á 26. gr.

Grein 26.1 verður

26.1   
Endurgreiðsla  lífeyrissparnaðar sjóðfélaga skv. 24. gr. fer eftir ákvæðum laga og reglugerða hverju sinni og eftir  reglum þess eða þeirra  vörsluaðila sem hann hefur greitt til, sbr. nú 11. gr. laga nr. 129/1997 með síðari breytingum sbr. og rgl. nr. 698/1998. 

Fjórtánda  tillaga

Breyting á 31. grein

Ný grein 31.3 verður 

30.2    Nú nær lífeyrisgreiðsla ekki fjárhæð, er svarar til a.m.k. 2.500 krónum á mánuði og 

fyrirsjáanlegt er að um sameiningu við önnur réttindi verður ekki að ræða, er sjóðnum heimilt að inna greiðsluna af hendi í einu lagi samkvæmt reglum í samræmi við tillögur tryggingafræðings.  Viðmiðunarfjárhæð þessi er miðuð við vísitölu neysluverðs til verðtryggingar eins og hún var í janúar 2007 og breytist í samræmi við það. 

